
REPUBLIKA E KOSOVES

GJYKATA E APELIT PRISHTINE

Numri i léndés: 2023:231951
Daté: 10.01.2024
Numri i dokumentit: 05173707

AA.Nr.973/2023

GJYKATAE APELIT E KOSOVES - Departamenti pér Céshtje Administrative, né kolegjin
e pérbéré nga gjyqtarét: Ramiz Kugi kryetar, Delushe Halimi dhe Valon Totaj, anétaré, me
bashképunétoren profesional Besarta Sopaj, né konfliktin administrativ sipas padisé té paditésit -
propozuesit av. E... K... me seli t& zyrés né Prishting, kundér té paditurés/kundérpropozueses, Oda e
Avokatéve té Kosovés, me seli né Prishtiné, me bazé juridike anulim vendimi, me propozim pér shtyrjen
e ekzekutimit té té njéjtit, duke vendosur lidhur me ankesén e té paditurés, kundér aktvendimit té
Gjykatés Themelore né Prishtiné - Departamenti pér Céshtje Administrative, A.nr.1891/2023, té datés
02.11.2023, né seancén e kolegjit t&é mbajtur me daté 27.12.2023, mori kété:

AKTVENDIM

Refuzohet si e pa bazuar ankesa e té paditurés, Oda e Avokatéve té Kosovés, me seli né
Prishting, ndérsa aktvendimi i Gjykatés Themelore né Prishtiné - Departamenti pér Céshtje
Administrative, A.nr.1891/2023, i datés 02.11.2023, vértetohet.

Arsyetim

Me aktvendimin e lartcekur té Gjykatés Themelore né Prishtiné - Departamentit pér Céshtje
Administrative A.nr.1891/2023, té datés 02.11.2023, né pikén | té dispozitivit té aktvendimit éshté
aprovuar si i bazuar propozimi i paditésit/propozuesit, E... K..... Né& pikén Il té dispozitivit &shté shtyré
ekzekutimi i Vendimit té té paditurés, Odes sé Avokate té Kosovés-Komisioni i Ankesave V.K.A.nr.25-
3-2/23 te dt.22.09.2023 me té cilin vendim ka mbetur ne fugi vendimi i Komisionit Disiplinor
V.K.D.Nr.25-3-1/2023 i dt.11.07.2023, derisa gjykata té vendosé me vendim pérfundimtar gjygésor
pérkitazi me pading e paditésit.

Kundér kétij aktvendimi né afatin ligjor ka ushtruar ankesé e paditura Oda e Avokatéve té
Kosovés, me seli né Prishting, pér shkak té: shkeljes sé dispozitave té procedurés dhe zbatimit té gabuar
té drejtés materiale. Me propozim gé té aprovohet né tersi si e bazuar ankesa e té paditurés, ta prishé
ose ta ndryshoj aktvendimin e goditur duke ia njohur té drejtén legjitime.

Pérgjigje né ankesa né afat ligjor ka paraqgitur paditési-propozuesi E... K... me seli té zyrés né
Prishtiné, me propozim gé Gjykata e Apelit e Kosovés ta hedh ankesén si té palejuar meqé éshté ushtruar
nga personi gé nuk ka mandat ligjor né OAK.

Gjykata e Apelit shgyrtoi shkresat e 1éndés, aktvendimin e ankimuar, pretendimet ankimore né
ankesé, pérgjigjén né ankesé dhe pas vlerésimit té tyre né kuptim té nenit 49 té Ligjit pér Konfliktet
Administrative (LKA), lidhur me nenin 194 té Ligjit pér Procedurén Kontestimore (LPK), té
aplikueshém sipas nenit 63 té LKA-sé, gjeti se:

Ankesa éshté e pa bazuar

Duke shqyrtuar shkresat e Iéndés, aktvendimin e kundérshtuar sipas ankesés sé té paditurés,
kolegji i késaj gjykate gjen se gjykata e shkallés sé paré pas shqyrtimit té propozimit té paditésit-
propozuesit pér caktimin e masés sé pérkohshme pér shtyrjen e ekzekutimit té vendimit té té paditurés,
ka gjetur se propozimi i tillé éshté i bazuar, pér faktin se kjo gjykaté pér te vlerésuar propozimin ju
referua nenit 22 par. 2 té Ligjit Nr. 03/L-202 pér Konfliktet Administrative (LKA) i cili pércakton se:
“Me kérkesén e paditésit, organi akti i té cilit ekzekutohet gjegjésisht organi gé éshté kompetent pér
ekzekutim, mund ta shtyjé ekzekutimin deri né vendimin definitiv gjyqésor, nése ekzekutimi do t’i sillte
dém paditésit, i cili véshtiré do té riparohej, kurse shtyrja nuk éshté né kundérshtim me interesin publik,
as qé shtyrja do t’i sillte ndonjé dém té madh palés kundérshtare pérkatésisht personit té interesuar”.
Ndérsa me paragrafin 6 té té njéjtit nen pércaktohet se: “Paditési mund té kérkoj edhe nga gjykata
shtyrjen e ekzekutimit té aktit administrativ, deri né marrjen e vendimit gjygésor, sipas kushteve té
parapara né paragrafin 2 té kétij neni”. Bazuar né dispozitat e lart cekura gjykata e shkallés sé paré
duke shqyrtuar kérkesén pér shtyrjen e ekzekutimit té vendimit kontestues ka vlerésuar se propozuesi
ka ofruar argumente té besueshme se me masén e shqiptuar disiplinore me humbje té drejtés se ushtrimit
te avokatisé pér gjashté (6) muaj me kété masé té shqiptuar do té pésojné me shumé palét e interesit té
pérfagésuara nga propozuesi ashtu gé me keté rast té njéjtéve do tu shkaktohet dem i cili dém véshtiré
do té riparohej. Prandaj gjykata e shkallés sé paré ka vlerésuar se shtyrja e ekzekutimit té vendimit té
kontestuar deri né vendosjen e ¢éshtjes né ményré meritore, nuk éshté né kundérshtim me interesin
publik e as qé shtyrja do t’i sillte ndonjé dém té€ madh palés kundérshtare. K&t vlerésim gjykata e
shkallés sé paré e mbéshteti né faktin se propozuesi ka argumentuar mjaftueshém se bazuar né dispozitat
e lart cekura jané pérmbush kushtet ligjore gé té aprovohet propozimi i tij pér shtyrjen e ekzekutimit té
vendimit, deri sa gjykata té vendosé pérfundimisht lidhur me ligjshmériné i vendimit té kontestuar
pérkitazi me padiné né véshtrim té nenit 22 pika 5 dhe 6 té LKA-sé. Ky aktvendim nuk prejudikon
vendosjen né ményré meritore sipas padisé.

Sa i pérket pretendimeve ankimore té pérfagésuesit té autorizuar té€ paditurés, se né rastin
konkret gjykata e shkallés sé paré ka nxjerré vendim duke béré shkelje esenciale t& dispozitave
procedurale, shkeljeve pér shkak té zbatimit té gabuar té sé drejtés materiale dhe vértetimit té gabuar
dhe jo té ploté té gjendjes faktike. Gjykata e shkallés sé paré nuk e ka analizuar miré gjendjen faktike
kur ka vendosur lidhur me shtyrjen e ekzekutimit té vendimit té té paditurés pa marré parasysh faré
faktin gé paditési né rastin konkret ka kryer shkelje t& réndé disiplinore nga neni 118 par.1 nén par. 1.12
té Statutit t&é OAK-sé lidhur me nenin 14 pika b té Kodit té Etikés Profesionale t& Avokatit dhe nenit 39
té Ligjit t¢ Avokatisé, shkelje kjo gé e démton réndé imazhin e avokatisé dhe nése ky vendim si i tillé
nuk zbatohet do té prodhonte efekte negative pér anétarésiné dhe njéherit do ti stimulonte té njéjtit pér
kryerjen e shkeljeve té tilla, pra do té shérbente si prové e cila i motivon anétaret e saj gé té kryejné
shkelje té ndryshme té Kodit té Etikés Disiplinore dhe njéherit edhe vendimet e gjykatés do ti pranonin
si té buta dhe jo serioze. Vlen té potencohet fakti se paditési e ka pranuar pérgjegjésiné disiplinore dhe
ka nénshkruar marréveshje pér pranimin e pérgjegjésisé disiplinore, gjithashtu pretendimet e tij pér
shkaktimin e démit t€ pariparueshém, i njéjti ka mundur g€ 1&€ndét e tij t’ia transferoj pér periudhén 6
mujore ndonjé kolegu pér té cilin kishte pér ta vlerésuar se mund té pérfagésoj denjésisht.

Duke i marré parasysh kéto pretendime ankimore té paditurés né ankesé, té cekura mé larté ndaj
aktvendimit té gjykatés sé shkallés sé paré, kolegji i késaj gjykate vleréson se té njéjtat nuk géndrojné,
ngase aktgjykimi i gjykatés sé shkallés sé paré nuk éshté i pérfshiré me shkelje thelbésore té dispozitave
té procedurés kontestimore, e as me shkelje té tjera té cilat do té ndikonin né drejtshmériné dhe
ligjshmériné e aktvendimit té goditur, megé té njéjtat jané té pa argumentuara me prova konkrete dhe
jo bindése pér tu aprovuar. Ngase edhe vlerésimi i kolegjit &shté se jané pérmbushur kushtet ligjore pér
shtyrjen e ekzekutimit té vendimit t& ankimuar, si¢ parashihet né nenin 22 par.2 té LKA-sé. Ngase, edhe
sipas vlerésimit té kolegjit té késaj gjykate, paditési — propozuesi ka dhéné arsyetim té mjaftueshém.
Pra, gjykata e shkallés sé paré drejté ka vendosur kur e ka aprovuar si té bazuar propozimin pér shtyrjen
e ekzekutimit té vendimit té kontestuar, ngase kjo shmang pasojat e mundshme qgé do té shkaktoheshin
né té ardhmen nése vendimi i kontestuar i té paditurés né fund té procesit gjygésor rezulton se éshté
marré né kundérshtim me ligjin. Prandaj, edhe kolegji i Gjykatés sé Apelit pa paragjykim ndaj vendimit
té métejshém qé do té nxirret nga gjykata e shkallés sé paré pér kérkesépadiné e paditésit, vleréson se
kérkesa pér shtyrjen e ekzekutimit té vendimit té kontestuar éshté dashté té aprovohet si e bazuar.

Prandaj, mbi kété gjendje té fakteve kolegji i késaj gjykate gjen se Gjykata Themelore né
Prishtiné - Departamenti pér Céshtje Administrative, drejté ka vértetuar gjendjen faktike dhe drejté ka
zbatuar dispozitat procedurale dhe materiale me rastin e aprovimit té kérkesés sé paditésit - propozuesit,
me té cilén ka kérkuar shtyrjen e ekzekutimit té vendimit té paditurés, dhe se nuk éshté cenuar ligji né
dém té paditurés me rastin e aprovimit té propozimit pér shtyrjen e ekzekutimit té vendimit té
kundérshtuar. Megé né kété rast paditési - propozuesi né ankesén e ushtruar ka dhéné arsyetim té
besueshém me prova konkrete se jané plotésuar kushtet pér shtyrjen e ekzekutimit té vendimit, e me té
cilat éshté arsyetuar shtyrja e ekzekutimit, duke i’u referuar dispozitave ligjore té nenit 22 par.2 té€ LKA-
sé. Sepse, sipas vlerésimit té kolegjit té késaj gjykate aktvendimi i ankimuar i gjykatés sé shkallés sé
paré éshté i garté dhe i kuptueshém, dhe se né arsyetimin e tij jané dhéné arsye té mjaftueshme pér
faktet vendimtare té cilat i pranon edhe kjo gjykaté. Andaj, ankesa si e tille refuzohet, ndérsa aktvendimi
i ankimuar vértetohet si i drejté dhe i ligjshém.

Nga sa u tha mé larté, e né bazé té nenit 209 par.1 nén b) té LPK-sé, té aplikueshém sipas nenit
63 té LKA-sé u vendos si né dispozitiv té kétij aktvendimi.

GJYKATA E APELT E KOSOVES NE PRISHTINE
AA.Nr.973/2023, me daté 27.12.2023

Kryetari i Kolegji
Ramiz Kugi

